
ᐅᑭᐅᖃᓕᖅᑎᓪᓗᑎᑦ ᓂᕕᐊᖅᓯᐊᑦ/ᓄᑲᑉᐱᐊᑦ ᐅᑭᐅᖏᓐᓂ, ᐃᒻᒥᓂᒃ ᐃᓱᒪᓕᐅᖅᐸᓪᓕᐊᓕᖃᑦᑕᕐᒪᑕ. 
ᑕᕝᕙᓂ ᒪᒃᐱᒐᕐᒥ ᑐᓂᓯᓯᒪᕗᑦ ᑐᓴᒐᒃᓴᓂᒃ ᐃᓕᖕᓄᑦ ᐱᐅᔪᓂᒃ ᐃᓱᒪᓕᐅᕐᓂᐅᑉ ᒥᒃᓵᓄᑦ ᖃᕆᑕᐅᔭᒃᑯᑦ 
ᐅᖓᓯᒃᑐᒧᑦ ᐱᑐᒡᓯᒪᑎᓪᓗᑎᑦ. 

ᖃᕆᑕᐅᔭᒃᑯᑦ ᐱᑐᒃᓯᒪᑎᓪᑎᑦ, ᑕᑯᓂᐊᖅᑐᑎᑦ ᐅᓄᖅᑐᒻᒪᕆᐅᔪᓂᒃ ᑭᓱᑐᐃᓐᓇᕐᓂᒃ. ᑕᑯᓂᐊᖅᑐᑎᑦ, 
ᐅᖃᓕᒫᕐᓗᑎᑦ, ᐊᒻᒪ ᑐᓴᕐᓗᑎᑦ ᑭᒃᑯᑐᐃᓐᓇᐃᑦ ᒥᒃᓵᓄᑦ, ᐃᓱᒪᒋᔭᐅᔪᓂᒃ, ᖃᓄᐃᑦᑐᖃᖅᑐᓂᒃ, 
ᓴᖅᑭᑕᐅᔪᓂᒃ ᐊᒻᒪ ᓱᓕᖏᑦᑐᓂᒃ. ᐃᖅᑲᐅᒪᔭᕆᐊᖃᕐᓂᐊᖅᑐᑎᑦ ᖃᕆᑕᐅᔭᒃᑯᑦ ᐱᑐᒃᓯᒪᑎᓪᓗᑎᑦ 
ᑭᓇᒃᑯᓐᓂᒃ ᐊᒻᒪ ᑭᓱᒥᒃ ᐅᒃᐱᕈᓱᖕᓂᐊᕐᒪᖔᖅᐱᑦ. ᐊᐱᕆᓗᒍ ᐊᖓᔪᖅᑳᑦ ᐅᕝᕙᓗ ᑭᓇᑐᐃᓐᓇᖅ 
ᖃᐅᔨᒪᑦᑎᐊᖅᑕᐃᑦ ᓂᐱᓕᐅᕆᓚᐅᖏᓐᓂᕐᓂ ᖃᕆᑕᐅᔭᒥᑦ. ᓂᐱᓕᐅᕆᕝᕕᒋᔪᒪᔭᐃᑦ ᐅᒻᒪᔾᔨᓐᓇᖅᑐ-
ᖃᑐᐃᓐᓇᕆᐊᖃᕐᒪᑦ ᐊᒻᒪ ᓱᕋᒃᓯᔪᓐᓇᕐᒪᑦ ᐊᖓᔪᖅᑳᕕᑦ ᖃᕆᑕᐅᔭᖓᓂᒃ ᐊᑐᖅᑕᕐᓂᒃ.

Google−ᑯᑦ ᐊᑑᑦ ᖃᐅᔨᒋᐊᕐᓗᒍ
ᖃᓄᑎᒋ ᑐᓴᒐᒃᓴᓂᒃ ᐃᕝᕕᑦ ᒥᒃᓵᓄᖓᔪᓂᒃ ᖃᕆᑕᐅᔭᒃᑯᑦ ᐱᑕᖃᓕᕇᖅᐸ? ᖃᐅᔨᒋᐊᓚᐅᖅᐱᐅᒃ ᐊᑏᑦ 
Google−ᑯᑦ? ᑕᑯᒋᐊᕆᑦ ᑐᓴᒐᒃᓴᖅᑕᖃᕐᒪᖔᑦ ᐃᕝᕕᑦ ᒥᒃᓵᓄᑦ ᖃᕆᑕᐅᔭᐅᑉ ᐱᑐᒡᕕᐊᓂ. ᑭᓱᒥᒡᓕ 
ᑕᑯᕕᑦ? ᐃᒪᐃᑦᑐᓂᒃ ᓇᓕᐊᖕᓂᑐᐃᓐᓇᖅ ᑐᓴᒐᒃᓴᓂᒃ ᖃᕆᑕᐅᔭᑉ ᐱᑐᒡᕕᐊᓂ ᐱᑕᖃᖅᐸᑦ, ᐊᐱᕆᓗᒍ 
ᐊᖓᔪᖅᑳᑦ ᐅᕝᕙᓗ ᐃᓐᓇᕐᒥᒃ ᐊᐱᕆᓗᑎᑦ ᐃᑲᔪᖅᑕᐅᔪᒪᓗᑎᑦ ᐲᖅᑕᐅᖁᓗᒍ ᐃᒪᐃᑦᑐᑦ ᑐᓴᒐᒃᓴᑦ: 

 • ᐅᖄᓚᐅᑎᐅᑉ ᓈᓴᐅᑎᖓ
 • ᑐᕌᕈᑎ
 • ᓇᓪᓕᐅᑎᕝᕕᐊ
 • ᐃᓯᕈᓐᓇᐅᑎᑦ Passwords

ᑖᒃᑯᐊ ᑕᐃᔭᐅᔪᑦ “ᐃᓅᓯᕐᒧᑦ ᐊᑐᕆᐊᓖᑦ ᑐᓴᒐᒃᓴᑦ” ᐊᒻᒪ ᑲᓐᖑᓇᖅᑑᑎᑕᐅᔭᕆᐊᖃᖅᑐᑦ. ᖃᕆᐅᔭᒃᑯᑦ 
ᐱᑐᒡᕕᖕᒦᑉᐸᑦ ᑭᒃᑯᓕᒫᓄᑦ ᑕᑯᔭᐅᒐᔭᕐᒪᑕ ᐊᒻᒪ ᐃᓕᖕᓂᒃ ᐊᒃᑕᕐᓇᖅᑐᒦᑎᑦᑎᔪᓐᓇᖅᑐᖅ. ᑭᓇᑐᐃᓐᓇᐅᑉ 
ᐊᑐᕐᓂᕐᓗᒍᓐᓇᕐᒪᒍ. ᐊᓯᖏᑦᑕᐅᖅ ᐃᑲᔪᖅᓯᔾᔪᑎᐅᔪᖅ ᐃᕝᕕᑦ ᑭᓇᐅᓂᕐᓂᒃ ᓴᐳᒻᒥᒡᓯᕈᑕᐅᔪᓐᓇᖅᑐᑦ ᐅᑯᐊ:

 • ᐊᑎᓪᓚᕆᒋᓐᖏᑕᕐᓂᒃ ᐊᑐᕐᓗᑎᑦ ᐊᑎᓪᓚᑦᑖᕆᓐᖏᑕᕐᓂᒃ
 • ᐅᖃᐅᓯᕆᖏᓪᓗᒍ ᖃᕆᑕᐅᔭᒃᑯᑦ ᑐᕌᕈᑏᑦ, ᐅᖄᓚᐅᑎᑦ, ᐅᕝᕙᓗ ᖃᓄᑐᐃᓐᓇᖅ 
  ᑭᓇᒧᑦ ᑐᓴᕐᕕᐅᒍᓐᓇᕐᒪᖔᖅᐱᑦ ᑐᓴᒐᒃᓴᖏᑦ ᐃᓕᖏᓪᓗᒋᑦ
 • ᑐᓴᖅᑎᑦᑎᖏᓪᓗᑎᑦ ᖃᕆᑕᐅᔭᒃᑯᑦ ᐊᑭᑐᔪᒥᒃ ᓂᐅᕕᕐᓂᕈᕕᑦ ᐃᓚᑎᓪᓘᓐᓃᑦ

ᐅᑯᐊ ᐃᑲᔪᖅᓯᔾᔪᑎᐅᔪᓐᓇᖅᑐᑦ. ᑎᒡᓕᒃᑕᐅᖁᔨᒐᔭᖏᓐᓇᕕᑦ ᐃᕝᕕᑦ ᑭᓇᐅᓂᕐᓂᒃ. ᐱᒻᒪᕆᐅᒐᕕᑦ.  
ᓴᐳᒻᒥᒡᓯᕆᐊᖃᕋᕕᑦ ᑭᓇᐅᓂᕐᓂᒃ. 

ᓂᕕᐊᖅᓯᐊᑦ/ᓄᑲᑉᐱᐊᑦ (ᐅᑭᐅᖃᖅᑐᑦ 10-12)

ᖃᕆᑕᐅᔭᒃᑯᑦ ᐱᖃᓐᓇᕆᔭᑎᑦ
ᐃᕝᕕᑦ ᐊᒻᒪ ᐱᖃᓐᓇᕆᔭᑎᑦ ᐊᑦᑕᕐᓇᖏᑦᑐᒦᓪᓗᑎᒃ ᖃᕆᑕᐅᔭᒃᑯᑦ ᐱᑐᒃᓯᒪᔪᓐᓇᖅᐳᑦ. ᐱᑐᒃᓯᒪᕕᒃ 
ᐱᒻᒪᕆᐅᓪᓗᓂ ᓴᓇᕐᕈᑕᐅᕗᖅ ᐱᑐᒃᑎᑦᓯᖕᒪᑦ ᑭᓇᒃᑯᑐᐃᓐᓇᕐᓂᒃ ᖃᕆᑕᐅᔭᒃᑯᑦ. ᐅᐸᒃᑕᐅᔪᓐᓇᖅᑐᓪᓗ 
ᖃᕆᑕᐅᔭᒃᑯᑦ ᑐᑭᓯᒋᐊᕐᕕᐅᔪᑦ ᐱᓪᓗᕆᐅᓪᓗᑎᒃ ᐃᓕᖕᓄᑦ ᐊᒻᒪ ᐱᖃᓐᓇᕆᔭᕐᓄᑦ. ᑭᓯᐊᓂᓕ 
ᓄᑖᓂᒃ ᐃᓕᓯᖃᑦᑕᕆᐊᖃᖏᑦᑐᑎᑦ ᖃᐅᔨᒪᖏᒃᑯᕕᒋᑦ ᐃᓅᓯᕐᓂ. ᐱᔾᔪᑎᒋᓪᓗᒍ ᓇᓗᓇᑦᑎᐊᕐᒪᑦ 
ᑖᓐᓇᓪᓚᕆᐅᖕᒪᖔᑦ ᖃᕆᑕᐅᔭᒃᑯᑦ ᐃᒻᒥᓂᒃ ᑭᓇᐅᓂᕋᖅᑐᖅ. ᑖᓐᓇ ᐅᖃᕐᕕᒋᔭᐃᑦ ᖃᕆᑕᐅᔭᑐᐃᓐ-
ᓇᐅᖏᒃᑲᓗᐊᖅᐸ? ᐱᕋᔭᒃᓯᔨᐅᖏᒃᑲᓗᐊᖅᐸ? ᓴᒡᓗᒥᕋᐃᔭᐃᔨᐅᖏᒃᑲᓗᐊᖅᐸ? ᐱᖃᓐᓇᕆᔭᖃᖃᑦ-
ᑕᕐᓗᑎᑦ ᖃᕆᑕᐅᔭᒃᑯᑦ ᐱᖃᓐᓇᕆᓪᓚᑦᑖᖅᑕᕐᓂᒃ. ᐃᓚᓯᖃᑦᑕᖏᓪᓗᑎᑦ ᐱᖃᑦᓇᕆᔭᕐᓄᑦ 
ᖃᐅᔨᒪᓐᖏᑕᕐᓂᒃ.

ᐅᖃᐅᓯᖃᖃᑦᑕᕐᓗᑎᑦ ᐱᐅᖏᑦᑐᓂᒃ 
ᖃᕆᑕᐅᔭᒃᑯᑦ ᐱᑐᒡᕕᖕᓂᒃ
ᑕᐃᒪᓕ ᖃᕆᑕᐅᔭᒃᑯᑦ ᐱᑐᒡᕕᖕᒥᒃ ᓇᓂᓯᒍᕕᑦ ᐱᐅᖏᑦᑑᓱᕆᔭᕐᓂᒃ, ᐅᖃᐅᑎᓗᒍ ᐊᖓᔪᖅᑳᑦ 
ᐅᕝᕙᓗ ᐃᓐᓇᕐᒥᒃ ᖃᐅᔨᒪᑦᑎᐊᖅᑕᕐᓂᒃ. ᑲᑐᔾᔨᓗᓯᒃ ᐅᖃᐅᓯᖃᕐᓂᐊᕋᑦᓯ ᐱᐅᖏᑦᑐᒥᒃ ᖃᕆᑕᐅᔭᒃᑯᑦ 
ᐱᑐᒡᕕᖁᑎᒋᐅᔪᒥᒃ ᐅᕗᖓ: 

 Cybertip.ca
 ᑖᓐᓇ ᐊᐅᓚᑕᐅᔪᖅ ᑲᓇᑕᒥ ᓱᕈᓯᕐᓂᒃ ᓴᐳᒻᒥᒡᓯᖅᑎᒃᑯᓐᓄᑦ ᐊᒻᒪ ᑐᓂᓯᖃᑦᑕᖅᑐᖅ 
 ᐊᑦᑕᕐᓇᖏᑦᑐᒦᑎᑕᐅᔭᕆᐊᖃᕐᓂᖏᓐᓄᑦ ᑐᓴᒐᒃᓴᓂᒃ ᐊᒻᒪ ᐃᑲᔪᖅᓯᖃᑦᑕᖅᑐᑦ 
 ᖃᓄᐃᓕᐅᕆᐊᖃᕐᒪᖔᖅᐱᑦ ᖃᕆᑕᐅᔭᒃᑯᑦ ᐅᖃᐅᓯᖃᕐᓂᐊᕐᓗᓂ ᓄᓕᐊᕐᓂᒃᑯᑦ 
 ᐱᓂᕐᓗᒐᖃᖅᑐᓂᒃ ᓱᕈᓯᕐᓂᒃ. 

https://www.cybertip.ca/app/en/Internet_safety

ᓂᕕᐊᖅᓯᐊᑦ/ᓄᑲᑉᐱᐊᑦ (ᐅᑭᐅᖃᖅᑐᑦ 10-12)

